
Әлифба бәйрәме
- Кадерле ата- аналар һәм кунаклар! Бүген зур бәйрәм. 1 нче сыйныф укучылары Әлифба белән саубуллашырга җыелды. Әлифба бәйрәме- кечкенәләрнең ярты еллык эшенә йомгак ясау тантанасы ул. Балаларның барысы да укырга, язарга, матур итеп сөйләргә, хикәяләр төзергә, шигырьләр, җырлар, әйтемнәр һәм табышмаклар сөйләргә, әдәпле булырга, өлкәннәрне һәм кечкенәләрне ихтирам итәргә, ярдәмчел булырга өйрәнде.

  Хөрмәтле ата- аналар! Әлифба бәйрәме – сезнең өчен дә зур тантана ул. Балаларыгызның ирешкән уңышларында сезнең дә өлешегез бар. Бәйрәм котлы булсын!

                                 1 нче укучы

  Әлифба алды                       Белем иленең
  Әтием миңа.                        Тәүге баскычы.

  Бик- бик сөендем                Баскычка басып,

  Бүген мин шуңа                  Югары менәм,

  Белдем, Әлифба-                 Фән нигезенең

  Телнең  ачкычы,                  Серләрен беләм.

                                2 нче укучы.

  Әлифба китабын укырга өйрәткән өчен беренче укытучыбызга  һәм әти- әниләребезгә бик зур рәхмәт! 

Укытучы. Ә хәзер, укучылар, кадерле әти- әниләребезгә һәм хөрмәтле кунакларыбызга нәрсәләргә өйрәнүебез турында сөйлик. 

                               Укучылар

Без укырга, язарга, сөйләргә, табышмаклар, мәкальләр әйтергә, мәсьәләләр чишәргә өйрәндек. 
                               3 нче укучы

Әлифбабыз тәмам булды,

Без җыелдык бәйрәмгә. 

Шатлыгыбыз эчкә сыймый, 

Ничек сезгә сөйләргә.

                               4 нче укучы.

Нигә бүген куанмаска,

Без бит инде зур үстек.

Әлифбаны тәмамлап,

“Туган тел”гә дә күчтек.

Укытучы.  Дөрес, укучылар, сез Әлифбаны өйрәнүне тәмамладыгыз. Ул сезне бик күп нәрсәләргә өйрәтте.Әйдәгез Әлифбаны бәйрәмгә чакырыйк. 

Укучылар( бергә)  “Кадерле Әлифба! Безнең бәйрәмгә рәхим ит!”

Әлифба.  Исәнмесез, минем дусларым  һәм хөрмәтле кунакларым!

Барысы бергә. Исәнме, Әлифба!

Әлифба.  Минем шатлыгым бик зур. Бүген зур бәйрәм. 

                              5 нче укучы.

Әлифба, син барлык фәннең

Тәүге  баскычы.

Син кадерле туган телнең 

Алтын ачкычы.

                             6 нчы укучы.

Иң якын дусларың

Булдык гел без синең.

Һәр хәреф елмаеп

Әйтте үз исемен.

                             7 нче укучы.

Һәм алар бик матур 

Сүзләргә әйләнде.

Сүз төзеп укуы

Кызык һәм күңелле.

                             8 нче укучы.

Кызык әкиятне 

Укуы рәхәт.

Рәхмәт, Әлифба,

Сиңа з-у-р  рәхмәт! 

                             Әлифба

Нәни дусларым,                                  Зур доктормы ул,
Рәхмәт сезгә дә,                                  Укытучымы,

Әлифбаны нык                                   Яки төзелештә

Үзләштергәнгә.                                   Бер инженермы,
                                                             Космонавтмы ул,

Белем сараен                                       Әллә галимме,

Керергә ачып,                                     Агроном, яисә

Сезнең кулларда                                 Гади эшчеме,

Хәзер бар ачкыч.                                Үтәргә эшнең

Һәрбер укучы                                      Кечесен, зурын

Бик күп укысын!                                 Әлифбадан ул

Китап иң якын                                    Башлаган юлын.
Дустыгыз булсын!

Нәни дусларым,

Шуны белегез:

Фәкать Әлифба-

Белемгә нигез.

                                9 нчы укучы

Әлифба, Әлифба

Китәсең бит инде.

Җыр итеп җырлыйбыз

Иң  соңгы битеңне.

                             Җыр “Әлифба”

                                   Әлифба

Кем кайсы хәрефне

Бигрәк ошатты.

Я. әйтеп бирегез,

Ачмыйча  китапны.

                               10 нчы укучы

А  тора әлифбаның

Иң  мактаулы җирендә

Ансыз әйтеп булмый

“Ата- ана” сүзен дә.     (  А хәрефен күрсәтә)

                               11 нче укучы

А  ны бик мактыйсыз,
Әллә  У  ямьсезме? 

“Укы”,- ди ул безгә,

“Уйла”,- ди һәр сүзне. ( У хәрефен күрсәтә)

                               12  нче  укучы

Э  белән  башланган 

Сүзләр дә нинди күп.

Күп сүз эчендә

Балкый  ул энҗе күк.

                               13  нче укучы

Әлифба,  Әлифба, минем сиңа бер шигырь сөйлисем килә.

                                Әлифба

Әйдә, сөйләп  кара  минем  укучым.

                                14  нче  укучы

Нәрсә  булган?

Нәрсә  булган?

Мич  башыннан

Минем  әлифбам  егылган!

Аягын  сындыра  язган

Баш  хәреф  М, мескенкәй.

Г  әз  генә  ботын  борган,

Җ  таралган  бөтенләй.

Ю  югалткан үзенең 

Арадагы күперен.

Төшеп  идәнгә  кырын,

У  сындырган  койрыгын.

                               Әлифба

Бу  шигырьдә  нәрсә турында  сүз  бара?

                               Укучылар

Укучы  китабын  саклап  тотмаган, шуңа  күрә  хәрефләр гарипләнгән.

                                Әлифба

Китапларны  саклап  тотарга  кирәк.

                               15 нче укучы

Китап- киңәшчең синең,

Дустың, ярдәмчең синең.

Ул хөрмәткә  бик  хаклы,

Кадерлә  син китапны.

                               16 нчы укучы

Укы, дустым. Син аны

Китапның син дусты бул.

Бик күп сорауларыңа

Җавап  биреп  торыр ул.

                              17 нче укучы

Почмакларын бөкләмә,

Битләрен дә ертма син.

Керле  кул белән аны

Беркайчан  да тотма  син.

                                Әлифба

Кадерле балалар,                            Беләсең, алмашка
Мин китәм, хушыгыз.                    Туган тел киләчәк

Акыллы  булыгыз!                         Ул  сезгә  бигрәк  күп

Гел  “5” кә  укыгыз.                        Бүләкләр  бирәчәк.

                                    Туган  тел

Исәнмесез, минем  нәни  дусларым!  Исәнмесез, хөрмәтле  кунаклар!  Таныш  булыйк, дуслар!  Сез хәзер  минем  исемемне укырсыз. Минем  ни  өчен  Туган  тел дип аталуымны белмисездер әле. Тыңлагыз, сөйлим:
                                  “Дөньяда күп нәрсә белдем,
                                   Син туган  тел  аркылы”,-

Дип язган безнең сөекле шагыйребез Габдулла  Тукай.
Әйе, туган  тел бик күп нәрсәгә өйрәтә. Мин быел сезгә Туган илебез, батыр халкыбыз  турында  сөйләрмен. Сез ни өчен җил исүен, кыш һәм җәй, көн һәм төн булуын  белерсез.

  Мине тырышып укыгыз, битләремне ертмагыз. Уку елы беткәндә дә, ул өр-яңа булсын!

                                  Укучылар

Туган тел, Туган тел

Боларны беләбез.

Өйрәндек күп нәрсә 

Әлифба белән без.

                                  Туган  тел

Сез Тукай абыйны

Беләсез  һәммәгез.

Ул язган  бер  җырны 

Җырлыйбыз, әйдәгез

                              Җыр” Туган  тел”

                               18 нче  укучы

Йөрәгемә  иң якын тел-

Туган  телем- үз телем;

Ярдәмең белән өйрәндем

Гүзәл телне рус телен.

                                19  нчы  укучы

Татарча  да яхшы бел,

Русчаны да яхшы бел!

Икесе дә- безнең өчен

Иң  кадерле затлы тел!

                               Укучылар

Тырыш  булырга

Ялкауланмаска,

Артка калмаска,

“2” ле алмаска

“5” кә укырга

Сезнең алда

Вәгъдә  бирәбез

Бәйрәмнең  II  өлеше  уенлы- җырлар  белән  дәвам итә.
Уенлы- җыр “Миңлебай”

“Күрсәт, әле үскәнем”

“Йөзек салыш”

